
1. Que é o PIALE? 

Tal é como o seu nome indica, o PIALE é un Programa Integral de Aprendizaxe 

de Linguas Estranxeiras que a Consellería de Educación, Formación Profesional e 

Universidades vén convocando desde fai uns anos para profesores e profesoras de 

Educación Primaria, Secundaria, Formación Profesional e de Réxime Especial, co 

obxectivo de que os participantes melloren a súa competencia lingüística en 

linguas estranxeiras, mais tamén, de que observen como funciona o sistema 

educativo do país de destino e actualicen, desta maneira, o seu abano 

metodolóxico.  

No meu caso, como profesora de Francés Lingua Estranxeira, o país elixido foi 

Francia e, a cidade, como novidade deste ano académico, Bordeaux, capital da 

rexión de Nova Aquitania e quinta cidade máis importante do Hexágono.  

2. Onde nos aloxamos? 

Os vinte docentes participantes fomos aloxados no hotel Appart’s City Bordeaux 

Centre, que está a 5 minutos a pé da parada de tranvía “Gaviniès” (liña A). Este 

hotel contaba con baño e cociña pequena en cada habitación, que usei, nalgunhas 

ocasións para a cea, xa que o 

almorzo estaba incluído no comedor 

do hotel. Ao mediodía, case sempre 

aproveitamos para degustar a 

gastronomía francesa e  bordelesa 

(sobre a que me espallarei nalgún 

punto posterior). 

3. En que consistiu a inmersión? 

3.1. Os centros de ensino. 

Durante o mes de novembro que durou a nosa estadía, os e as docentes 

participantes, acudimos todas as mañás (e algunhas tardes) ao instituto que nos foi 

adxudicado, co fin de observar, comparar e absorber novas formas de ensino 

aplicadas no país veciño.  

A metade do grupo asistimos durante a primeira semana, de maneira excepcional 

por non haber institutos para todos, ao New Deal Institut 

(https://francais.newdealinstitut.com/es/), unha academia de linguas estranxeiras, 

similar á Alianza Francesa, onde recibimos formación pedagóxica en francés. 

Na segunda semana, xa comezamos a inmersión en cadanseu instituto, no meu 

caso, no Collège L’envol des papillons (https://lenvoldespapillons33.fr), un 

instituto alternativo con 

metodoloxía Montessori. Como 

calquera outro Collège, impartía 

catro niveis desde 6ème (o noso 6º de 

Primaria) ata 3ème  (o noso 3ºESO), 

aínda que só contaba cun total de 30 

alumnos, co cal os grupos eran moi 

reducidos (5-10 alumnos/clase). 

O feito de que houbese tan pouco alumnado por clase, permitía que neste centro, 

houbese alumnado con NEAE (TEA e TDHA) que estaban moi ben atendidos e 

cómodos, nun ambiente case 

familiar. Chamaba a atención que o 

alumnado chamase polo nome de 

pila ao profesorado e, mesmo o 

atúase, algo impensable en 

Francia, onde o alumno debe 

dirixirse ao profesorado de vostede 

e con “Monsieur/Madame”. 

Como se pode observar no horario, 

as clases de mañá empezaban ás 

9h00 e remataban ás 12h30, cunha duración aproximada de 1 hora e cun descanso 

oficial de 15 minutos ás 10h15 e, un descanso extra oficial duns minutos entre a 

segunda e a terceira clase. Logo, tiñan unha hora para almorzar. Moitos comían no 

propio centro, cunha friameira que traían pola mañá, e os maiores de 3ème tiñan 

permiso para saír comer á rúa. Ás 13h30 comezaba a tarde que duraba ata as 17h, 



Paula Cernadas García 
PIALE 2023 – Bordeaux 

5 
 

cunha soa materia e Proxecto os luns e os xoves, dúas materias os martes e Arte e 

Deporte os venres. Os mércores, que tiñan a tarde libre, adoitaban empregala para 

asistir a actividades ou deportes que o instituto non oferta. 

3.1.1. Aspectos destacables e transferibles da organización do 

sistema educativo francés. 

O sistema educativo francés difire en varios puntos co sistema educativo español. 

Para comezar, o ensino secundario ten unha duración de 7 anos, 4 cursos no 

denominado Collège (6ème, 5ème, 4ème e 3ème) o que correspondería con 6º de 

Primaria, 1º, 2º e 3º de ESO en España, e 3 anos no denominado Lycée (2nde, 1ère e 

Terminale) que corresponderían cos nosos 4º de ESO e 1º e 2º de Bacharelato. O 

alumnado que, ao rematar o Collège non quere seguir con estudos superiores, é 

redirixido a unha Formación Profesional, que xa lle vai facilitando o acceso ao 

mundo laboral. 

Outra característica do sistema educativo francés son os exames oficiais ao final 

de cada ciclo, o denominado Brevet ao finalizar o Collège, e o BAC ao rematar o 

Lycée. Poderíamos dicir que o BAC equivale á nosa ABAU, mais eles non 

dependen da nota deste, para o acceso a unha ou outra carreira universitaria. 

Tamén é interesante, como organizan os períodos non lectivos, con dúas semanas 

de vacacións cada aproximadamente mes e medio de clase. Tomemos como 

exemplo as datas deste curso 2023/2024: 

Inicio curso: 4 setembro 

Vacacións de Todos os Santos: 21 outubro-6 novembro 

Vacacións de Nadal: 23 decembro-8 xaneiro 

Vacacións de Inverno: 17 febreiro-4 marzo 

Vacacións de Primavera: 13 abril-29 abril 

Ponte da Ascensión: 8 maio-13 maio 

Vacacións de Verán: 6 xullo-2 setembro 

3.1.2. Aspectos destacables e transferibles da organización dos 

centros franceses. 

Do Collège no que estiven podo mencionar varias características que me pareceron 

destacables e que, nalgúns casos, sería ideal que se puidesen transferir ao noso 

país. 

-Requisición de móbiles á entrada do centro. No recibidor, había unha caixa 

transparente, onde cada alumno/a depositaba o seu teléfono nada máis chegar. 

-Existencia dun espazo individual por alumno/a para deixar o seu material, sen 

necesidade de cargar todos os días con el para a casa. 

-Descansos de 10-15 minutos despois de cada materia (clases de 1h-1h15), nos 

que se levantan e saen a un patio interior a falar entre eles ou a xogar ao tenis de 

mesa.  

-Existencia dunha AVS (Auxiliar de vida escolar) con contrato anual, cuxas 

tarefas se centran no acompañamento ao alumnado con TEA, axudándolles a 

copiar, a coller o material e a que non se perdan nas explicacións. 

-Grupos reducidos (arredor de 10 alumnos), o que permite unha atención 

individualizada. 

-Implicación total dos pais na organización e no acompañamento das 

excursións, o que evita que toda a carga e a responsabilidade recaia no 

profesorado. 

3.1.3. Aspectos metodolóxicos transferibles e destacables. 

Un dos aspectos metodolóxicos que máis me chamaron a atención foi na materia 

de Inglés, onde non tiñan libro de texto e a profesora, baseábase sempre en textos 

auténticos ou relacionados coa cultura anglófona para ensinar a lingua. Así, por 

exemplo, traballaron un texto sobre a Guerra civil e o escravismo, un tema que a 

simple vista parece inviable para 

estas idades. Primeiro, fíxolles 

subliñar todas as palabras do texto que sabían, 

para demostrarlles que coñecían unha gran parte (reforzo positivo). Logo, a través 

de preguntas orais en inglés, foron comprendendo o resto. Finalmente, 

responderon a unhas preguntas sobre o texto, algúns mediante unha frase escrita e 

outros, que tiñan máis dificultades, a través de respostas tipo test adaptadas pola 

profesora. 

Nesta mesma materia, gustoume igualmente a rutina diaria que a profesora tiña 

con cada grupo antes de comezar a clase, sempre a través das mesmas preguntas: 

What’s the date today? (Que día é hoxe?) / Who is absent? (Quen falta?) / What 

did we do last time? (Que fixemos o último día?). 

Cabe remarcar tamén, o importante espazo dado á lectura e á 

creatividade/imaxinación. Na materia de Francés, por exemplo, era a profesora a 

que lía e interpretaba de viva voz a novela adaptada que estaban lendo naquel 

momento, sobre o amor na Idade Media. Cada poucos parágrafos, paraba e facía 

cuestións sobre o que viña de ler, explicando ao mesmo tempo conceptos que, de 

non estar neste contexto, serían bastante máis difíciles de comprender como “o 

amor cortés” ou o “matrimonio concertado”. Con esta estratexia, mantiña a clase 

atenta e facía que entendesen mellor o argumento. 

Nesta mesma 

materia, puidemos 

observar 

igualmente a 

importancia que 

lles dan aos 

cadernos e á 

caligrafía. Cada 

alumno, esmerábase en ter un caderno coidado, con 

todas as fichas recortadas e pegadas e os 

apuntamentos organizados, case mellor cá nun libro 

de texto.  

Ao tratarse dun centro baseado na metodoloxía Montessori, era importante a 

cantidade de materiais manipulables coa que contaba o collège e cos que o 

alumnado aprendía sobre o tamaño dos países en cada continente con puzzles 

(Xeografía), sobre invencións ou personaxes importantes da Historia mediante 

cartas, con robots en Tecnoloxía ou observaba as células con microscopios en 

Ciencias da Vida e da Terra. 

3.2. A cidade de Bordeaux: excursións programadas e outros. 

3.2.1. Excursións programadas 

O propio programa organiza dúas excursións obrigatorias durante a xornada de 

dous sábados a sitios próximos de interese. No noso caso, fomos a: 

 Arcachon e á Dune du Pilat. Situada a unha hora en tren desde a cidade 

de Burdeos,  Arcachon é unha vila 

costeira, coñecida pola recolección de 

ostras.  

Ademais, desde a estación de tren de 

esta pode chegarse nun bus urbano ata 

a famosa Dune du Pilat, a duna natural 

máis alta de Europa (104 metros de 

altitude), á que se sube a pé pola 

escalinata de madeira existente. 

 Saint-Émilion e as súas bodegas.   

A 40 minutos de Burdeos, está Saint-Émilion, esta pintoresca vila medieval, 

coñecida por ser un dos grandes 

produtores vinícolas do país. 

Ademais, cabe destacar a súa 

igrexa monolítica cavada na 

rocha calcaria baixo terra que 

data dos séculos XI-XII. 

 

 

 

 

3.2.2. Outras actividades culturais 

O feito de realizar o PIALE nunha cidade como Bordeaux, permitiunos desfrutar 

de plans culturais moi interesantes durante as tardes e as fins de semana. 

 Acudimos xa nos primeiros días a La Cité du Vin 

(https://www.laciteduvin.com/fr), un 

museo dedicado exclusivamente ao 

viño, situado nun lugar arquitectónico 

impresionante, con experiencias interactivas que non deixan a ninguén indiferente 

e cunha cata incluída ao final, no último andar.  

Outro dos múltiples museos que a cidade ofrece é o 

Musée d’Art Contemporaine (https://www.capc-

bordeaux.fr), ao que entramos de maneira gratuíta por 

ser o primeiro domingo do mes.  

Tamén tivemos tempo para ir 

ao Théâtre National de Bordeaux Aquitaine 

(https://www.tnba.org) e sumerxirnos nunha das obras 

clásicas da literatura francesa, a novela psicolóxica do 

s.XIX, Le Rouge et le Noir de Stendhal, adaptada ao 

teatro. Porén, tamén había outros moitos locais máis 

recónditos e con menos asistencia, pero non por iso menos 

impresionantes, onde predominaba esta arte. É o caso de 

Improvidence, un teatro 

onde un elenco de actores e actrices improvisaron 

durante unha hora varios sketchs, nos que tamén 

participou o público.  

A parte das actividades na cidade, collemos en 

varias ocasións o tren para coñecer vilas medievais 

próximas como Périgueux ou Bergerac, mais 

tamén a coñecida vila costeira de La Rochelle, 

onde se celebran cada mes de xullo as 

Francofolies, festa da música en Francia.  

Entre viaxes e actividades, non nos esquecemos de recargar as pilas, probando a 

deliciosa gastronomía bordelesa con base de manteiga e o seu magnífico viño, 

como é o caso 

destas joues de 

porc con puré, as 

táboas de 

embutidos e 

queixos nas 

bodegas, o 

produto local dos plats du jour (similar ao noso “menú do día”) coma esta cazoleta 

de legumes e chourizo e o peixe ao papillote.  

 

    Iso si, era raro o que non deixaba un oco para a sobremesa, unha crêpe ou un 

café gourmand (café acompañado de varios anacos de doce diferentes) sempre 

entraban ben e  poñían o punto final a un bo manxar. 

        

 


